
:َلاَق ْنَم :َلاَق َمَّلَسَو ِهْيَلَع ُهللا ىَّلَص ِهللا َلوُسَر َّنَأ ُهْنَع ُهللا يِضَر َةَرْيَرُه يِبَأ ْنَع
يِف ٌريِدَق ٍءْيَش ِّلُك ىَلَع َوُهَو ،ُدْمَحْلا ُهَلَو ُكْلُمْلا ُهَل ،ُهَل َكيِرَش اَل ُهَدْحَو ُهللا اَّلِإ َهَلِإ اَل

ُةَئاِم ُهْنَع ْتَيِحُمَو ،ٍةَنَسَح ُةَئاِم ُهَل ْتَبِتُكَو ،ٍباَقِر ِرْشَع َلْدَع ُهَل ْتَناَك ٍةَّرَم َةَئاِم ٍمْوَي
َلَضْفَأ ٌدَحَأ ِتْأَي ْمَلَو ،َيِسْمُي ىَّتَح َكِلَذ ُهَمْوَي ِناَطْيَّشلا َنِم اًزْرِح ُهَل ْتَناَكَو ،ٍةَئِّيَس

َةَئاِم ٍمْوَي يِف ِهِدْمَحِبَو ِهللا َناَحْبُس :َلاَق ْنَمَو .َكِلَذ ْنِم َرَثْكَأ َلِمَع ٌدَحَأ اَّلِإ ِهِب َءاَج اَّمِم
.ُّيِذِمْرِّتلاَو ِناَخْيَّشلا ُهاَوَر .ِرْحَبْلا ِدَبَز َلْثِم ْتَناَك ْوَلَو ُهاَياَطَخ ْتَّطُح ٍةَّرَم

Абу Ҳурайрадан ривоят қилинади:

«Расулуллоҳ соллаллоҳу алайҳи васаллам:

«Ким бир кунда юз марта «Лаа илааҳа иллаллоҳу, ваҳдаҳу лаа
шарийка лаҳу, лаҳул мулку ва лаҳул ҳамду ва ҳува алаа кулли



шайъин қодийр» деса, бу унинг учун ўнта қулни озод қилишга
баробар бўлади, унга юзта ҳасана битилади ва ундан юзта ёмонлик
ўчирилади. Бу унга шу кунда шайтондан ҳимоя бўлади. Ўша ҳол кеч
киргунча давом этади. Ҳеч ким у қилган нарсадан афзалроқ нарса
қила олмайди. Ким бундан кўпроқ қилган бўлса, мустасно.

Ким бир кунда юз марта «Субҳаналлоҳи ва биҳамдиҳи» деса, унинг
хатолари денгиз кўпикларича бўлса ҳам ўчирилади», дедилар».

Икки шайх ва Термизий ривоят қилганлар.

Шарҳ: Дуонинг маъноси: «Аллоҳдан ўзга илоҳ йўқ. Унинг Ўзи ёлғиздир,
шериги йўқдир. Мулк Уникидир. Ҳамд Уникидир. У ҳар бир нарсага
қодирдир».

Бу ҳадиси шарифда алоҳида сўзлар ва жумлаларни маълум ададда зикр
қилиш ҳақида гап бормоқда. Демак, Пайғамбар соллаллоҳу алайҳи
васалламдан нақл қилинган иборалар ила санаб зикр қилиш ҳам катта
савобга, гуноҳларнинг кечирилишига ва бошқа фойдаларга молик экан. Бу
ишларни қилган одам айни суннатга мувофиқ ишни қилган бўлади.

Зикрнинг қанчалар осон йўл билан катта фазлларга эриштирадиган омил
эканини ушбу ҳадиси шарифда яққол кўриб турибмиз.

Бир киши бир кунда юз марта «Лаа илааҳа иллаллоҳу, ваҳдаҳу лаа
шарийка лаҳу, лаҳул мулку ва лаҳул ҳамду ва ҳува алаа кулли шайъин
қодийр» деса, ана шундай улуғ фазлга эга бўлади. Бу амални қилиш учун
ўтирган, ётган, юриб кетаётган ёки ўзи учун фойдали бўлган бирор ишни
қилиб турган ҳолда тили ва дили билан бир неча дақиқа зикр қилса, бас.
Ана шундай ниҳоятда содда ва енгил ишни қилган одамга қуйидаги
нарсалар ваъда қилинмоқда:

1. Бу унинг учун ўнта қулни озод қилиш билан баробар бўлади.

2. Унга юзта ҳасана битилади.

3. Ундан юзта ёмонлик ўчирилади.

4. У ўша куни шайтондан сақланади.

5. Ўша ҳол кеч киргунча давом этади.

6. Ҳеч ким ундан кўра афзал нарса қила олмайди.



«Ҳадис ва ҳаёт» китобининг 35-жузи

Ўзбекистон Республикаси Дин ишлари бўйича қўмитанинг 2023 йил 2 августдаги 02-
07/6202-рақамли хулосаси асосида тайёрланди.

 

 

 


